UPN talde parlamentarioari atxikitako foru parlamentari Iñaki Iriarte jaunak PES-126 galdera egin du, honako hau:
Jurramendiko 1976ko gertakariei buruz 2023ko urtarrilean agertu diren datuak ikusita –dokumentu ofizialetan oinarritzen dira–, departamentuak ba al du asmorik Trantsizio garaiko eskuin muturreko terrorismoa Nafarroan izeneko txostena aldatzeko? 
Zuzenketatik zergatik desagertu da Martorell jaunak testuinguruan jartzeko paragrafo bat prestatu zuela Bizikidetzaren eta Giza Eskubideen Zuzendaritza Nagusiak eskatuta? 
Hona hemen bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilariak horri buruz ematen dion informazioa:
Herritarrekiko Harremanetako Departamentuak, gaur egungo Memoria eta Bizikidetzako, Kanpo Ekintzako eta Euskarakoak, 2019ko hasieran “Terrorismo ezezaguna. Eskuin muturrak Nafarroan egindako atentatu terroristak (1975-1985)” izeneko txostena agindu zion Madrilgo Carlos III Unibertsitateko “Bartolomé de las Casas” Giza Eskubideen Institutuari.
Ikerketa Nafarroako eskuin muturreko taldeen ekintza terroristen biktimen laguntzarekin egin da. Eta Ana Ollo kontseilariak aurkeztu zuen 2021eko martxoan parlamentuan izandako agertraldian. Agerraldian adierazi zen txostenak ez zuela sakona edota historikoa izan nahi, baina biktimei ahotsa eman egin zien, ezagutzeko zer nolako zailtasunak izan zituzten legezko errekonozimendua eskuratzeko, batez ere Terrorismoaren Biktimei Laguntzeko Zuzendaritza Nagusiarekin (Espainiako Gobernuko Barne Ministerioa); izan ere, erakunde hori izan zen biktimen taldeari laguntza eta erreparazioa emateaz arduratzen zen administrazio unitatea.  
Agerraldi horretan, hain zuzen, kontseilariak adierazi zuen txostena Espainiako Gobernuko Barne Ministeriora bidaliko zutela, errekonozimendu hori ematea azter zedin; izan ere, organo administratibo horretan dago Terrorismoaren Biktimei Laguntzeko Zuzendaritza Nagusia, pertsona horiei terrorismoaren biktimen estatusa aitortu behar dien unitatea, hain zuzen.
Txostenaren xedea, Nafarroako Gobernuak eskatu dituen beste askorena bezala, egia bilatzea zen, eta biktima jakin batzuen erreparazioa lortzera ere bai; kasu honetan, terrorismoaren biktimena, inoiz ez baitzaie errekonozimendurik eman eta gertatu zena jakin dadila baino ez baitute nahi. 
Txostenaren harira, Alderdi Karlistako kide batzuek zenbait kexa adierazi zituzten talde terroristen zerrendan ez zirelako sartu alderdi horri lotutako erakunde batzuk. Departamentuak kexa horiek helarazi zizkien txostenean parte hartu zuten ikertzaileei, eta txostenaren azkeneko edukian aldaketak egin ziren. Ollo kontseilariak gertaera hori ere azaldu zuen Nafarroako Parlamentuan, bai eta alderdi karlistari lotutako pertsonen taldeari ere, eta horien artean zegoen Martorell jauna.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

